
shrIRamatapini Upanishad

ஶ்ரீராமதாபிந்யுபநிஷத்

ஶ்ரீராமதாபநீயார்த²ம் ப⁴க்தத்⁴யேயகலேவரம் ।
விகலேவரகைவல்யம் ஶ்ரீராமப்³ரஹ்ம மே க³தி:॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி⁴ர்வ்யஶேம தே³வஹிதம் யதா³யு:॥
ஸ்வஸ்தி ந இந்த்³ரோ வ்ரு’த்³த⁴ஶ்ரவா:ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி:ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி:॥
ௐ சிந்மயேऽஸ்மிந்மஹாவிஷ்ணௌ ஜாதே த³ஶரதே²ஹரௌ ।
ரகோ: ⁴ குலேऽகி²லம் ராதி ராஜதே யோ மஹீஸ்தி²த:॥ 1॥
ஸ ராம இதி லோகேஷு வித்³வத்³பி: ⁴ ப்ரகடீக்ரு’த: ।
ராக்ஷஸா யேந மரணம் யாந்தி ஸ்வோத்³ரேகதோऽத²வா ॥ 2॥
ராமநாம பு⁴வி க்²யாதமபி⁴ராமேண வா புந: ।
ராக்ஷஸாந்மர்த்யரூபேண ராஹுர்மநஸிஜம் யதா²॥ 3॥
ப்ரபா⁴ஹீநாம்ஸ்ததா² க்ரு’த்வா ராஜ்யார்ஹாணாம் மஹீப்⁴ரு’தாம் ।
த⁴ர்மமார்க³ம் சரித்ரேண ஜ்ஞாநமார்க³ம் ச நாமத:॥ 4॥
ததா² த்⁴யாநேந வைராக்³யமைஶ்வர்யம் ஸ்வஸ்ய பூஜநாத் ।
ததா² ராத்யஸ்ய ராமாக்²யா பு⁴வி ஸ்யாத³த² தத்த்வத:॥ 5॥
ரமந்தே யோகி³நோऽநந்தே நித்யாநந்தே³ சிதா³த்மநி ।
இதி ராமபதே³நாஸௌ பரம் ப்³ரஹ்மாபி⁴தீ⁴யதே ॥ 6॥
சிந்மயஸ்யாத்³விதீயஸ்ய நிஷ்கலஸ்யாஶரீரிண: ।
உபாஸகாநாம் கார்யார்த²ம் ப்³ரஹ்மணோ ரூபகல்பநா ॥ 7॥
ரூபஸ்தா²நாம் தே³வதாநாம் பும்ஸ்த்ர்யங்கா³ஸ்த்ராதி³கல்பநா ।
த்³வித்தத்வாரிஷட³ஷ்டாநாம் த³ஶ த்³வாத³ஶ ஷோட³ஶ ॥ 8॥

ஶ்ரீராமதாபிந்யுபநிஷத்

அஷ்டாத³ஶாமீ கதி²தா ஹஸ்தா: ஶங்கா²தி³பி⁴ர்யுதா: ।
ஸஹஸ்ராந்தாஸ்ததா² தாஸாம் வர்ணவாஹநகல்பநா ॥ 9॥
ஶக்திஸேநாகல்பநா ச ப்³ரஹ்மண்யேவம் ஹி பஞ்சதா⁴ ।
கல்பிதஸ்ய ஶரீரஸ்ய தஸ்ய ஸேநாதி³கல்பநா ॥ 10॥
ப்³ரஹ்மாதீ³நாம் வாசகோऽயம் மந்த்ரோऽந்வர்தா²தி³ஸம்ஜ்ஞக: ।
ஜப்தவ்யோ மந்த்ரிணா நைவம் விநா தே³வ: ப்ரஸீத³தி ॥ 11॥
க்ரியாகர்மேஜ்யகர்த்ரூ’ணாமர்த²ம் மந்த்ரோ வத³த்யத² ।
மநநாந்த்ராணநாந்மந்த்ர:ஸர்வவாச்யஸ்ய வாசக:॥ 12॥
ஸோऽப⁴யஸ்யாஸ்ய தே³வஸ்ய விக்³ரஹோ யந்த்ரகல்பநா ।
விநா யந்த்ரேண சேத்பூஜா தே³வதா ந ப்ரஸீத³தி ॥ 13॥
இதி ராமபூர்வதாபிந்யுபநிஷதி³ ப்ரத²மோபநிஷத் ॥ 1॥
ஸ்வர்பூ⁴ர்ஜ்யோதிர்மயோऽநந்தரூபீ ஸ்வேநைவ பா⁴ஸதே ।
ஜீவத்வேந ஸமோ யஸ்ய ஸ்ரு’ஷ்டிஸ்தி²திலயஸ்ய ச ॥ 1॥
காரணத்வேந சிச்ச²க்த்யா ரஜ:ஸத்த்வதமோகு³ணை: ।
யதை²வ வடபீ³ஜஸ்த:² ப்ராக்ரு’தஶ்ச மஹாந்த்³ரும:॥ 2॥
ததை²வ ராமபீ³ஜஸ்த²ம் ஜக³தே³தச்சராசரம் ।
ரேபா²ரூடா⁴ மூர்தய:ஸ்யு: ஶக்தயஸ்திஸ்ர ஏவ சேதி ॥ 3॥
இதி ராமதாபிந்யுஓஅநிஷதி³ த்³விதீயோபநிஷத் ॥ 2॥
ஸீதாராமௌ தந்மயாவத்ர பூஜ்யௌ

ஜாதாந்யாப்⁴யாம் பு⁴வநாநி த்³விஸப்த ।
ஸ்தி²தாநி ச ப்ரஹிதாந்யேவ தேஷு

ததோ ராமோ மாநவோ மாயயாதா⁴த் ॥ 1॥
ஜக³த்ப்ராணாயாத்மநேऽஸ்மை நம:ஸ்யா-
ந்நமஸ்த்வைக்யம் ப்ரவதே³த்ப்ராக்³கு³ணேநேதி ॥ 2॥

இதி ராமதாபிந்யுபநிஷதி³ த்ரு’தீயோபநிஷத் ॥ 3॥
ஜீவவாசீ நமோ நாம சாத்மாராமேதி கீ³யதே ।
ததா³த்மிகா யா சதுர்தீ² ததா² மாயேதி கீ³யதே ॥ 1॥

மந்த்ரோயம் வாசகோ ராமோ ராமோ வாச்ய:ஸ்யாத்³யோக³ஏதயோ: ।
ப²லதஶ்சைவ ஸர்வேஷாம் ஸாத⁴காநாம் ந ஸம்ஶய:॥ 2॥
யதா² நாமீ வாசகேந நாம்நா யோऽபி⁴முகோ² ப⁴வேத் ।
ததா² பீ³ஜாத்மகோ மந்த்ரோ மந்த்ரிணோऽபி⁴முகோ² ப⁴வேத் ॥ 3॥
பீ³ஜஶக்திம் ந்யஸேத்³த³க்ஷவாமயோ:ஸ்தநயோரபி ।
கீலோ மத்⁴யே விநா பா⁴வ்ய:ஸ்வவாஞ்சா²விநியோக³வாந் ॥ 4॥
ஸர்வேஷாமேவ மந்த்ராணாமேஷ ஸாதா⁴ரண: க்ரம: ।
அத்ர ராமோऽநந்தரூபஸ்தேஜஸா வஹ்நிநா ஸம:॥ 5॥
ஸத்த்வநுஷ்ணகு³விஶ்வஶ்சேத³க்³நீஷோமாத்மகம் ஜக³த் ।
உத்பந்ந:ஸீதயா பா⁴தி சந்த்³ரஶ்சந்த்³ரிகயா யதா²॥ 6॥
ப்ரக்ரு’த்யா ஸஹித: ஶ்யாம: பீதவாஸா ஜடாத⁴ர: ।
த்³விபு⁴ஜ:குண்ட³லீ ரத்நமாலீ தீ⁴ரோ த⁴நுர்த⁴ர:॥ 7॥
ப்ரஸந்நவத³நோ ஜேதா க்⁴ரு’ஷ்ட்யஷ்டகவிபூ⁴ஷித: ।
ப்ரக்ரு’த்யா பரமேஶ்வர்யா ஜக³த்³யோந்யாங்கிதாங்கப்⁴ரு’த் ॥ 8॥
ஹேமாப⁴யா த்³விபு⁴ஜயா ஸர்வாலங்க்ரு’தயா சிதா ।
ஶ்லிஷ்ட: கமலதா⁴ரிண்யா புஷ்ட: கோஸலஜாத்மஜ:॥ 9॥
த³க்ஷிணே லக்ஷ்மணேநாத²ஸத⁴நுஷ்பாணிநா புந: ।
ஹேமாபே⁴நாநுஜேநைவ ததா² கோணத்ரயம் ப⁴வேத் ॥ 10॥
ததை²வ தஸ்ய மந்த்ரஸ்ய யஸ்யாணுஶ்ச ஸ்வஙேந்தயா ।
ஏவம் த்ரிகோணரூபம் ஸ்யாத்தம் தே³வா யே ஸமாயயு:॥ 11॥
ஸ்துதிம் சக்ருஶ்ச ஜக³த: பதிம் கல்பதரௌ ஸ்தி²தம் ।
காமரூபாய ராமாய நமோ மாயாமயாய ச ॥ 12॥
நமோ வேதா³தி³ரூபாய ஓங்காராய நமோ நம: ।
ரமாத⁴ராய ராமாய ஶ்ரீராமாயாத்மமூர்தயே ॥ 13॥
ஜாநகீதே³ஹபூ⁴ஷாய ரக்ஷோக்⁴நாய ஶுபா⁴ங்கி³நே ।
ப⁴த்³ராய ரகு⁴வீராய த³ஶாஸ்யாந்தகரூபிணே ॥ 14॥
ராமப⁴த்³ர மஹேஶ்வாஸ ரகு⁴வீர ந்ரு’போத்தம ।

போ⁴ த³ஶாஸ்யாந்தகாஸ்மாகம் ரக்ஷாம் தே³ஹி ஶ்ரியம் ச தே ॥ 15॥
த்வமைஶ்வர்யம் தா³பயாத²ஸம்ப்ரத்யாஶ்வரிமாரணம் ।
குர்விதி ஸ்துத்ய தே³வாத்³யாஸ்தேந ஸார்த⁴ம் ஸுக²ம் ஸ்தி²தா:॥ 16॥
ஸ்துவந்த்யேவம் ஹி ரு’ஷயஸ்ததா³ ராவண ஆஸுர: ।
ராமபத்நீம் வநஸ்தா²ம் ய:ஸ்வநிவ்ரு’த்த்யர்த²மாத³தே³॥ 17॥
ஸ ராவண இதி க்²யாதோ யத்³வா ராவாச்ச ராவண: ।
தத்³வ்யாஜேநேக்ஷிதும் ஸீதாம் ராமோ லக்ஷ்மண ஏவ ச ॥ 18॥
விசேரதுஸ்ததா³ பூ⁴மௌ தே³வீம் ஸந்த்³ரு’ஶ்ய சாஸுரம் ।
ஹத்வா கப³ந்த⁴ம் ஶப³ரீம் க³த்வா தஸ்யாஜ்ஞயா தயா ॥ 19॥
பூஜிதோ வாயுபுத்ரேண ப⁴க்தேந ச கபீஶ்வரம் ।
ஆஹூய ஶம்ஸதாம் ஸர்வமாத்³யந்தம் ராமலக்ஷ்மணௌ ॥ 20॥
ஸ து ராமே ஶங்கித:ஸந்ப்ரத்யயார்த²ம் ச து³ந்து³பே:⁴ ।
விக்³ரஹம் த³ர்ஶயாமாஸ யோ ராமஸ்தமசிக்ஷிபத் ॥ 21॥
ஸப்த ஸாலாந்விபி⁴த்³யாஶு மோத³தே ராக⁴வஸ்ததா³ ।
தேந ஹ்ரு’ஷ்ட: கபீந்த்³ரோऽஸௌ ஸ ராமஸ்தஸ்ய பத்தநம் ॥ 22॥
ஜகா³மாக³ர்ஜத³நுஜோ வாலிநோ வேக³தோ க்³ரு’ஹாத் ।
ததா³ வாலீ நிர்ஜகா³ம தம் வாலிநமதா²ஹவே ॥ 23॥
நிஹத்ய ராக⁴வோ ராஜ்யே ஸுக்³ரீவம் ஸ்தா²பயத்தத: ।
ஹரீநாஹூய ஸுக்³ரீவஸ்த்வாஹ சாஶாவிதோ³ऽது⁴நா ॥ 24॥
ஆதா³ய மைதி²லீமத்³ய த³த³தாஶ்வாஶு க³ச்ச²த ।
ததஸ்ததார ஹநுமாநப்³தி⁴ம் லங்காம் ஸமாயயௌ ॥ 25॥
ஸீதாம் த்³ரு’ஷ்ட்வாऽஸுராந்ஹத்வா புரம் த³க்³த்⁴வா ததா²ஸ்வயம் ।
ஆக³த்ய ராமேண ஸஹ ந்யவேத³யத தத்த்வத:॥ 26॥
ததா³ ராம: க்ரோத⁴ரூபீ தாநாஹூயாத² வாநராந் ।
தை:ஸார்த⁴மாதா³யாஸ்த்ராணி புரீம் லங்காம் ஸமாயயௌ ॥ 27॥
தாம் த்³ரு’ஷ்ட்வா உத³தீ⁴ஶேந ஸார்த⁴ம் யுத்³த⁴மகாரயத் ।
க⁴டஶ்ரோத்ரஸஹஸ்ராக்ஷஜித்³ப்⁴யாம் யுக்தம் தமாஹவே॥ 28॥

ஹத்வா பி³பீ⁴ஷணம் தத்ர ஸ்தா²ப்யாத² ஜநகாத்மஜாம் ।
ஆதா³யாங்கஸ்தி²தாம் க்ரு’த்வா ஸ்வபுரம் தைர்ஜகா³ம ஸ:॥ 29॥
தத:ஸிம்ஹாஸநஸ்த:²ஸந் த்³விபு⁴ஜோ ரகு⁴நந்த³ந: ।
த⁴நுர்த⁴ர: ப்ரஸந்நாத்மா ஸர்வாப⁴ரணபூ⁴ஷித:॥ 30॥
முத்³ராம் ஜ்ஞாநமயீம் யாம்யே வாமே தேஜப்ரகாஶிநீம் ।
த்⁴ரு’த்வா வ்யாக்²யாநநிரதஶ்சிந்மய: பரமேஶ்வர:॥ 31॥
உத³க்³த³க்ஷிணயோ:ஸ்வஸ்ய ஶத்ருக்⁴நப⁴ரதௌ தத: ।
ஹநூமந்தம் ச ஶ்ரோதாரமக்³ரத:ஸ்யாத்த்ரிகோணக³ம் ॥ 32॥
ப⁴ரதாத⁴ஸ்து ஸுக்³ரீவம் ஶத்ருக்⁴நாதோ⁴ பி³பீ⁴ஷணம் ।
பஶ்சிமே லக்ஷ்மணம் தஸ்ய த்⁴ரு’தச்ச்²ரத்ரம் ஸசாமரம் ॥ 33॥
தத³த⁴ஸ்தௌ தாலவ்ரு’ந்தகரௌ த்ர்யஸ்ரம் புநர்ப⁴வேத் ।
ஏவம் ஷட்கோணமாதௌ³ஸ்வதீ³ர்கா⁴ங்கை³ரேஷ ஸம்யுத:॥ 34॥
த்³விதீயம் வாஸுதே³வாத்³யைராக்³நேயாதி³ஷு ஸம்யுத: ।
த்ரு’தீயம் வாயுஸூநும் ச ஸுக்³ரீவம் ப⁴ரதம் ததா²॥ 35॥
பி³பீ⁴ஷணம் லக்ஷ்மணம் ச அங்க³த³ம் சாரிமர்த³நம் ।
ஜாம்ப³வந்தம் ச தைர்யுக்தஸ்ததோ த்⁴ரு’ஷ்டிர்ஜயந்தக:॥ 36॥
விஜயஶ்ச ஸுராஷ்ட்ரஶ்ச ராஷ்ட்ரவர்த⁴ந ஏவ ச ।
அஶோகோ த⁴ர்மபாலஶ்ச ஸுமந்த்ரஶ்சைபி⁴ராவ்ரு’த:॥ 37॥
தத:ஸஹஸ்ரத்³ரு’க்³வஹ்நிர்த⁴ர்மஜ்ஞோ வருணோऽநில: ।
இந்த்³வீஶதா⁴த்ரநந்தாஶ்ச த³ஶபி⁴ஶ்சைபி⁴ராவ்ரு’த:॥ 38॥
ப³ஹிஸ்ததா³யுதை: ⁴ பூஜ்யோ நீலாதி³பி⁴ரலங்க்ரு’த: ।
வஸிஷ்ட²வாமதே³வாதி³முநிபி: ⁴ ஸமுபாஸித:॥ 39॥
ஏவமுத்³தே³ஶத: ப்ரோக்தம் நிர்தே³ஶஸ்தஸ்ய சாது⁴நா ।
த்ரிரேகா²புடமாலிக்²ய மத்⁴யே தாரத்³வயம் லிகே²த் ॥ 40॥
தந்மத்⁴யே பீ³ஜமாலிக்²ய தத³த:⁴ ஸாத்⁴யமாலிகே²த் ।
த்³விதீயாந்தம் ச தஸ்யோர்த்⁴வம் ஷஷ்ட்²யந்தம் ஸாத⁴கம் ததா²॥ 41॥
குரு த்³வயம் ச தத்பார்ஶ்வே லிகே²த்³பீ³ஜாந்தரே ரமாம் ।
தத்ஸர்வம் ப்ரணவாப்⁴யாம் ச வேஷ்டயேச்சு²த்³த⁴பு³த்³தி⁴மாந் ॥ 42॥

தீ³ர்க⁴பா⁴ஜி ஷட³ஸ்ரே து லிகே²த்³பீ³ஜம் ஹ்ரு’தா³தி³பி: ⁴ ।
கோணபார்ஶ்வே ரமாமாயே தத³க்³ரேऽநங்க³மாலிகே²த் ॥ 43॥
க்ரோத⁴ம் கோணாக்³ராந்தரேஷு லிக்²ய மந்த்ர்யபி⁴தோ கி³ரம் ।
வ்ரு’த்தத்ரயம் ஸாஷ்டபத்ரம் ஸரோஜே விலிகே²த்ஸ்வராந் ॥ 44॥
கேஸரே சாஷ்டபத்ரே ச வர்கா³ஷ்டகமதா²லிகே²த் ।
தேஷு மாலாமநோர்வர்ணாந்விலிகே²தூ³ர்மிஸங்க்²யயா ॥ 45॥
அந்தே பஞ்சாக்ஷராண்யேவம் புநரஷ்டத³லம் லிகே²த் ।
தேஷு நாராயணாஷ்டார்ணாம்லிக்²ய தத்கேஸரே ரமாம் ॥ 46॥
தத்³ப³ஹிர்த்³வாத³ஶத³லம் விலிகே²த்³த்³வாத³ஶாக்ஷரம் ।
அதோ²ம் நமோ ப⁴க³வதே வாஸுதே³வாய இத்யயம் ॥ 47॥
ஆதி³க்ஷாந்தாந்கேஸரேஷு வ்ரு’த்தாகாரேண ஸம்லிகே²த் ।
தத்³ப³ஹி: ஷோட³ஶத³லம் லிக்²ய தத்கேஸரே ஹ்ரு’யம் ॥ 48॥
வர்மாஸ்த்ரநதிஸம்யுக்தம் த³லேஷு த்³வாத³ஶாக்ஷரம் ।
தத்ஸந்தி⁴ஷ்விரஜாதீ³நாம் மந்த்ராந்மந்த்ரீ ஸமாலிகே²த் ॥ 49॥
ஹ்ரம் ஸ்ரம் ப்⁴ரம் வ்ரம் லூॅம் ஶ்ரம் ஜ்ரம் ச லிகே²த்ஸம்யக்ததோ ப³ஹி: ।
த்³வாத்ரிம்ஶாரம் மஹாபத்³மம் நாத³பி³ந்து³ஸமாயுதம் ॥ 50॥
விலிகே²ந்மந்த்ரராஜார்ணாம்ஸ்தேஷு பத்ரேஷு யத்நத: ।
த்⁴யாயேத³ஷ்டவஸூநேகாத³ஶருத்³ராம்ஶ்ச தத்ர வை ॥ 51॥
த்³வாத³ஶேநாம்ஶ்ச தா⁴தாரம் வஷட்காரம் ச தத்³ப³ஹி: ।
பூ⁴க்³ரு’ஹம் வஜ்ரஶூலாட்⁴யம் ரேகா²த்ரயஸமந்விதம் ॥ 52॥
த்³வாரோபதம் ச ராஶ்யாதி³பூ⁴ஷிதம் ப²ணிஸம்யுதம் ।
அநந்தோ வாஸுகிஶ்சைவ தக்ஷ: கர்கோடபத்³மக:॥ 53॥
மஹாபத்³மஶ்ச ஶங்க²ஶ்ச கு³லிகோऽஷ்டௌ ப்ரகீர்திதா: ।
ஏவம் மண்ட³லமாலிக்²ய தஸ்ய தி³க்ஷு விதி³க்ஷு ச ॥ 54॥
நாரஸிம்ஹம் ச வாராஹம் லிகே²ந்மந்த்ரத்³வயம் ததா² ।
கூடோ ரேபா²நுக்³ரஹேந்து³நாத³ஶக்த்யாதி³பி⁴ர்யுத:॥ 55॥
யோ ந்ரு’ஸிம்ஹ:ஸமாக்²யாதோ க்³ரஹமாரணகர்மணி ।

அந்த்யாங்க்⁴ரீஶவியத்³பி³ந்து³நாதை³ர்பீ³ஜம் ச ஸௌகரம் ॥ 56॥
ஹுங்காரம் சாத்ர ராமஸ்ய மாலமந்த்ரோऽது⁴நேரித: ।
தாரோ நதிஶ்ச நித்³ராயா:ஸ்ம்ரு’திர்பே⁴த³ஶ்ச காமிகா ॥ 57॥
ருத்³ரேண ஸம்யுதா வஹ்நிமேதா⁴மரவிபூ⁴ஷிதா ।
தீ³ர்கா⁴ க்ரூரயுதா ஹ்லாதி³ந்யதோ² தீ³ர்க⁴ஸமாயுதா ॥ 58॥
க்ஷுதா⁴ க்ரோதி⁴ந்யமோகா⁴ ச விஶ்வமப்யத² மேத⁴யா ।
யுக்தா தீ³ர்க⁴ஜ்வாலிநீ ச ஸுஸூக்ஷ்மா ம்ரு’த்யுரூபிணீ ॥ 59॥
ஸப்ரதிஷ்டா²ஹ்லாதி³நீ த்வக்க்ஷ்வேலப்ரீதிஶ்ச ஸாமரா ।
ஜ்யோதிஸ்தீக்ஷ்ணாக்³நிஸம்யுக்தா ஶ்வேதாநுஸ்வாரஸம்யுதா ॥ 60॥
காமிகாபஞ்சமூலாந்தஸ்தாந்தாந்தோ தா²ந்த இத்யத² ।
ஸ ஸாநந்தோ தீ³ர்க⁴யுதோ வாயு:ஸூக்ஷ்மயுதோ விஷ:॥ 61॥
காமிகா காமகா ருத்³ரயுக்தாதோ²ऽத²ஸ்தி²ராதபா ।
தாபநீ தீ³ர்க⁴யுக்தா பூ⁴ரநலோऽநந்தகோ³ऽநில:॥ 62॥
நாராயணாத்மக: கால: ப்ராணாபோ⁴ வித்³யயா யுத: ।
பீதாராதிஸ்ததா²லாந்தோ யோந்யா யுக்தஸ்ததோ நதி:॥ 63॥
ஸப்தசத்வாரிம்ஶத்³வர்ணகு³ணாந்த:ஸ்ப்ரு’ங்மநு:ஸ்வயம் ।
ராஜ்யாபி⁴ஷிக்தஸ்ய தஸ்ய ராமஸ்யோக்தக்ரமால்லிகே²த் ॥ 64॥
இத³ம் ஸர்வாத்மகம் யந்த்ரம் ப்ராகு³க்தம்ரு’ஷிஸேவிதம் ।
ஸேவகாநாம் மோக்ஷகரமாயுராரோக்³யவர்த⁴நம் ॥ 65॥
அபுத்ராணாம் புத்ரத³ம் ச ப³ஹுநா கிமநேந வை ।
ப்ராப்நுவந்தி க்ஷணாத்ஸம்யக³த்ர த⁴ர்மாதி³காநபி ॥ 66॥
இத³ம் ரஹஸ்யம் பரமமீஶ்வரேணாபி து³ர்க³மம் ।
இத³ம் யந்த்ரம் ஸமாக்²யாதம் ந தே³யம் ப்ராக்ரு’தே ஜநே ॥ 67॥ இதி॥
இதி துரீயோபநிஷத் ॥
ௐ பூ⁴தாதி³கம் ஶோத⁴யேத்³த்³வாரபூஜாம்

க்ரு’த்வா பத்³மாத்³யாஸநஸ்த:² ப்ரஸந்ந: ।
அர்சாவிதா⁴வஸ்ய பீடா²த⁴ரோர்த்⁴வ-

பார்ஶ்வார்சநம் மத்⁴யபத்³மார்சநம் ச ॥ 1॥

க்ரு’த்வா ம்ரு’து³ஶ்லக்ஷ்ணஸுதூலிகாயாம்
ரத்நாஸநே தே³ஶிகமர்சயித்வா ।

ஶக்திம் சாதா⁴ராக்²யகாம் கூர்மநாகௌ³

ப்ரு’தி²வ்யப்³ஜ ஸ்வாஸநாத: ⁴ ப்ரகல்ப்ய ॥ 2॥
விக்⁴நேஶம் து³ர்கா³ம் க்ஷேத்ரபாலம் ச வாணீம்

பீ³ஜாதி³காம்ஶ்சாக்³நிதே³ஶாதி³காம்ஶ்ச ।
பீட²ஸ்யாங்க்⁴ரிஷ்வேவ த⁴ர்மாதி³காம்ஶ்ச

நத்வா பூர்வாத்³யாஸு தீ³க்ஷ்வர்சயேச்ச ॥ 3॥
மத்⁴யே க்ரமாத³ர்கவித்⁴வக்³நிதேஜாம்-
ஸ்யுபர்யுபர்யாதி³மைரர்சிதாநி ।

ரஜ:ஸத்வம் தம ஏதாந் வ்ரு’த்த-
த்ரயம் பீ³ஜாட்⁴யம் க்ரமாத்³பா⁴வயேச்ச ॥ 4॥

ஆஶாவ்யாஶாஸ்வப்யதா²த்மாநமந்த-
ராத்மாநம் வா பரமாத்மாநமந்த: ।

ஜ்ஞாநாத்மாநம் சார்சயேத்தஸ்ய தி³க்ஷு
மாயாவித்³யே யே கலாபாரதத்த்வே ॥ 5॥

ஸம்பூஜயேத்³விமலாதீ³ஶ்ச ஶக்தீ-
ரப்⁴யர்சயேத்³தே³வமவாஹயேச்ச ।

அங்க³வ்யூஹாநிலஜாத்³யைஶ்ச பூஜ்ய
க்⁴ரு’ஷ்ட்யாதி³கைர்லோகபாலைஸ்தத³ஸ்த்ரை:॥ 6॥

வஸிஷ்டா²த்³யைர்முநிபி⁴ர்நீலமுக்²யை-
ராராத⁴யேத்³ராக⁴வம் சந்த³நாத்³யை: ।

முக்²யோபஹாரைர்விவிதை⁴ஶ்ச பூஜ்யை-
ஸ்தஸ்மை ஜபாதீ³ம்ஶ்ச ஸம்யக்ப்ரகல்ப்ய ॥ 7॥

ஏவம்பூ⁴தம் ஜக³தா³தா⁴ரபூ⁴தம்
ராமம் வந்தே³ஸச்சிதா³நந்த³ரூபம் ।

க³தா³ரிஶங்கா²ப்³ஜத⁴ரம் ப⁴வாரிம்
ஸ யோ த்⁴யாயேந்மோக்ஷமாப்நோதி ஸர்வ:॥ 8॥

விஶ்வவ்யாபீ ராக⁴வோ யஸ்ததா³நீ-

மந்தர்த³தே⁴ ஶங்க²சக்ரே க³தா³ப்³ஜே ।
த்⁴ரு’த்வா ரமாஸஹித:ஸாநுஜஶ்ச

ஸபத்தந:ஸாநுக:³ஸர்வலோகீ ॥ 9॥
தத்³ப⁴க்தா யே லப்³த⁴காமாம்ஶ்ச பு⁴க்த்வா

ததா² பத³ம் பரமம் யாந்தி தே ச ।
இமா ரு’ச:ஸர்வகாமார்த²தா³ஶ்ச

யே தே பட²ந்த்யமலா யாந்தி மோக்ஷம் ॥ 10॥
இதி பஞ்சமோऽபநிஷத் ॥
சிந்மயேऽஸ்மிம்ஸ்த்ரயோத³ஶ ।ஸ்வபூ⁴ர்ஜ்யோதிஸ்திஸ்ர: ।
ஸீதாராமாவேகா । ஜீவவாசீ ஷட்ஷஷ்டி: ।
பூ⁴தாதி³கமேகாத³ஶ । பஞ்சக²ண்டே³ஷு த்ரிநவதி: ।
இதி ஶ்ரீராமபூர்வதாபிந்யுபநிஷத்ஸமாப்தா ॥
ராமோத்தரதாபிந்யுபநிஷத்
ௐ ப்³ரு’ஹஸ்பதிருவாச யாஜ்ஞவல்க்யம் । யத³நு குருக்ஷேத்ரம்
தே³வாநாம் தே³வயஜநம் ஸர்வேஷாம் பூ⁴தாநாம்
ப்³ரஹ்மஸத³நமவிமுக்தம் வை குருக்ஷேத்ரம் தே³வாநாம் தே³வயஜநம்
ஸர்வேஷாம் பூ⁴தாநாம் ப்³ரஹ்மஸத³நம் । தஸ்மாத்³யத்ர க்வசந
க³ச்ச²தி ததே³வ மந்யேதேதீத³ம் வை குருக்ஷேத்ரம் தே³வாநாம்
தே³வயஜநம் ஸர்வேஷாம் பூ⁴தாநாம் ப்³ரஹ்மஸத³நம் ।
அத்ர ஹி ஜந்தோ: ப்ராணேஷூத்க்ரமமாணேஷு ருத்³ரஸ்தாரகம்
ப்³ரஹ்ம வ்யாசஷ்டே யேநாஸாவம்ரு’தீபூ⁴த்வா மோக்ஷீப⁴வதி ।
தஸ்மாத³விமுக்தமேவ நிஷேவேத । அவிமுக்தம் ந விமுஞ்சேத் ।
ஏவமேவைதத்³யாஜ்ஞவல்க்ய ॥ 1॥
அத²ஹைநம் பா⁴ரத்³வாஜ: பப்ரச்ச² யாஜ்ஞவல்க்யம் கிம்
தாரகம் கிம் தாரயதீதி ।ஸ ஹோவாச யாஜ்ஞவல்க்யஸ்தாரகம்
தீ³ர்கா⁴நலம் பி³ந்து³பூர்வகம் தீ³ர்கா⁴நலம் புநர்மாயாம்
நமஶ்சந்த்³ராய நமோ ப⁴த்³ராய நம இத்யேதத்³ப்³ரஹ்மாத்மிகா:
ஸச்சிதா³நந்தா³க்²யா இத்யுபாஸிதவ்யம் । அகார: ப்ரத²மாக்ஷரோ
ப⁴வதி । உகாரோத்³விதீயாக்ஷரோ ப⁴வதி । மகாரஸ்த்ரு’தீயாக்ஷரோ
ப⁴வதி । அர்த⁴மாத்ரஶ்சதுர்தா²க்ஷரோ ப⁴வதி । பி³ந்து:³ பஞ்சமாக்ஷரோ

ப⁴வதி । நாத:³ஷஷ்டா²க்ஷரோ ப⁴வதி । தாரகத்வாத்தாரகோ ப⁴வதி ।
ததே³வ தாரகம் ப்³ரஹ்ம த்வம் வித்³தி⁴ । ததே³வோபாஸிதவ்யமிதி ஜ்ஞேயம் ।
க³ர்ப⁴ஜந்மஜராமரணஸம்ஸாரமஹத்³ப⁴யாத்ஸந்தாரயதீதி ।
தஸ்மாது³ச்யதே ஷட³க்ஷரம் தாரகமிதி । । ய ஏதத்தாரகம் ப்³ரஹ்ம
ப்³ராஹ்மணோ நித்யமதீ⁴தே ।ஸ பாப்மாநம் தரதி ।ஸ ம்ரு’த்யும் தரதி ।
ஸ ப்³ரஹ்மஹத்யாம் தரதி ।ஸ ப்⁴ரூணஹத்யாம் தரதி।ஸ ஸம்ஸாரம் தரதி ।
ஸ ஸர்வம் தரதி । ஸோऽவிமுக்தமாஶ்ரிதோ ப⁴வதி ।ஸ மஹாந்ப⁴வதி ।
ஸோऽம்ரு’தத்வம் ச க³ச்ச²தி ॥ 2॥
அத்ரைதே ஶ்லோகா ப⁴வந்தி ।
அகாரக்ஷரஸம்பூ⁴த: ஸௌமித்ரிர்விஶ்வபா⁴வந: ।
உகாராக்ஷரஸம்பூ⁴த: ஶத்ருக்⁴நஸ்தைஜஸாத்மக:॥ 1॥
ப்ராஜ்ஞாத்மகஸ்து ப⁴ரதோ மகாராக்ஷரஸம்ப⁴வ: ।
அர்த⁴மாத்ராத்மகோ ராமோ ப்³ரஹ்மாநந்தை³கவிக்³ரஹ:॥ 2॥
ஶ்ரீராமஸாம்நித்⁴யவஶாஜ்ஜக³தா³தா⁴ரகாரிணீ ।
உத்பத்திஸ்தி²திஸம்ஹாரகாரிணீ ஸர்வதே³ஹிநாம் ॥ 3॥
ஸா ஸீதா ப⁴வதி ஜ்ஞேயா மூலப்ரக்ரு’திஸம்ஜ்ஞிதா ।
ப்ரணவத்வாத்ப்ரக்ரு’திரிதி வத³ந்தி ப்³ரஹ்மவாதி³ந:॥ 4॥ இதி॥
ஓமித்யேதத³க்ஷரமித³ம் ஸர்வம் தஸ்யோபவ்யாக்²யாநம்
பூ⁴தம் ப⁴வ்யம் ப⁴விஷ்யதி³தி ஸர்வமோங்கார ஏவ ।
யச்சாந்யத்த்ரிகாலாதீதம் தத³ப்யோங்கார ஏவ ।ஸர்வம்
ஹ்யேதத்³ப்³ரஹ்ம । அயமாத்மா ப்³ரஹ்ம ஸோऽயமாத்மா
சதுஷ்பாஜ்ஜாக³ரிதஸ்தா²நோ ப³ஹி:ப்ரஜ்ஞ:ஸப்தாங்க³
ஏகோநவிம்ஶதிமுக:²ஸ்தூ²லபு⁴க்³வைஶ்வாநர:
ப்ரத²ம: பாத:³॥ஸ்வப்நஸ்தா²நோऽந்த:ப்ரஜ்ஞ:

ஸப்தாங்க³ ஏகோநவிம்ஶதிமுக:² ப்ரவிவிக்தபு⁴க் தைஜஸோ
த்³விதீய: பாத:³ । யத்ர ஸுப்தோ ந கஞ்சந காமம்
காமயதே ந கஞ்சந ஸ்வப்நம் பஶ்யதி தத்ஸுஷுப்தம் ।
ஸுஷுப்தஸ்தா²ந ஏகீபூ⁴த: ப்ரஜ்ஞாநக⁴நஏவாநந்த³மயோ
ஹ்யாநந்த³பு⁴க் சேதோமுக:² ப்ராஜ்ஞஸ்த்ரு’தீய: பாத:³ ।
ஏஷ ஸர்வேஶ்வர ஏஷ ஸர்வஜ்ஞ ஏஷோऽந்தர்யாம்யேஷ

யோநி:ஸர்வஸ்ய ப்ரப⁴வாப்யயௌ ஹி பூ⁴தாநாம் ।
நாந்த:ப்ரஜ்ஞம் ந ப³ஹி:ப்ரஜ்ஞம் நோப⁴யத:ப்ரஜ்ஞம்
ந ப்ரஜ்ஞம் நாப்ரஜ்ஞம் ந ப்ரஜ்ஞாநக⁴நமத்³ரு’ஶ்ய-
மவ்யவஹார்யமக்³ராஹ்யமலக்ஷணமசிந்த்யமவ்யபதே³ஶ்ய-
மேகாத்மப்ரத்யயஸாரம் ப்ரபஞ்சோபஶமம் ஶாந்தம்
ஶிவமத்³வைதம் சதுர்த²ம் மந்யந்தே ।ஸ ஆத்மா ஸ விஜ்ஞேய:
ஸதோ³ஜ்ஜ்வலோऽவித்³யாதத்கார்யஹீந:ஸ்வாத்மப³ந்த⁴ஹர:ஸர்வதா³
த்³வைதரஹித ஆநந்த³ரூப:ஸர்வாதி⁴ஷ்டா²நஸந்மாத்ரோ
நிரஸ்தாவித்³யாதமோமோஹோऽஹமேவேதி ஸம்பா⁴வ்யாஹமோந்த-
த்ஸத்³யத்பரம்ப்³ரஹ்ம ராமசந்த்³ரஶ்சிதா³த்மக: ।
ஸோऽஹமோந்தத்³ராமப⁴த்³ரபரஞ்ஜ்யோதீரஸோऽஹமோமித்யா-
த்மாநமாதா³ய மநஸா ப்³ரஹ்மணைகீகுர்யாத் ॥
ஸதா³ ராமோऽஹமஸ்மீதி தத்த்வத: ப்ரவத³ந்தி யே ।
ந தே ஸம்ஸாரிணோ நூநம் ராம ஏவ ந ஸம்ஶய:॥ இத்யுபநிஷத் ॥
ய ஏவம் வேத³ஸ முக்தோ ப⁴வதீதி யாஜ்ஞவல்க்ய:॥
அத²ஹைநமத்ரி: பப்ரச்ச² யாஜ்ஞவல்க்யம் ய
ஏஷோऽநந்தோऽவ்யக்தபரிபூர்ணாநந்தை³கசிதா³த்மா
தம் கத²மஹம் விஜாநீயாமிதி ।ஸ ஹோவாச யாஜ்ஞவல்க்ய: ।
ஸோऽவிமுக்த உபாஸ்யோऽயம் । ஏஷோऽநந்தோऽவ்யக்த ஆத்மா
ஸோऽவிமுக்தே ப்ரதிஷ்டி²த இதி । ஸோऽவிமுக்த: கஸ்மிந்ப்ரதிஷ்டி²த இதி ।
வரணாயாம் நாஸ்யாம் ச மத்⁴யே ப்ரதிஷ்டி²த இதி ॥
கா வை வரணா கா ச நாஸீதி । ஜந்மாந்தரக்ரு’தாந்ஸர்வா-
ந்தோ³ஷந்வாரயதீதி தேந வரணா ப⁴வதீதி ।
ஸர்வாநிந்த்³ரியக்ரு’தாந்பாபாந்நாஶயதீதி தேந நாஸீ ப⁴வதீதி ।
கதமச்சாஸ்ய ஸ்தா²நம் ப⁴வதீதி । ப்⁴ருவோர்க்⁴ராணஸ்ய ச
ய:ஸந்தி:⁴ ஸ ஏஷ த்³யௌர்லோகஸ்ய பரஸ்ய ச ஸந்தி⁴ர்ப⁴வதீதி ।
ஏதத்³வை ஸந்தி⁴ம் ஸந்த்⁴யாம் ப்³ரஹ்மவித³ உபாஸத இதி ॥
ஸோऽவிமுக்த உபாஸ்ய இதி । ஸோऽவிமுக்தம் ஜ்ஞாநமாசஷ்டே யோ
வா ஏததே³வம் வேத³॥ அத² தம் ப்ரத்யுவாச ।
ஶ்ரீராமஸ்ய மநும் காஶ்யாம் ஜஜாப வ்ரு’ஷப⁴த்⁴வஜ: ।

மந்வந்தரஸஹஸ்ரைஸ்து ஜபஹோமார்சநாதி³பி: ⁴ ॥1॥
தத: ப்ரஸந்நோ ப⁴க³வாஞ்ச்²ரீராம: ப்ராஹ ஶங்கரம் ।
வ்ரு’ணீஶ்வ யத³பீ⁴ஷ்டம் தத்³தா³ஸ்யாமி பரமேஶ்வர ॥ 2॥ இதி ॥
அத²ஸச்சிதா³நந்தா³த்மாநம் ஶ்ரீராமமீஶ்வர: பப்ரச்ச² ।
மணிகர்ண்யாம் மம க்ஷேத்ரே க³ங்கா³யாம் வா தடே புந: ।
ம்ரியேத தே³ஹீ தஜ்ஜந்தோர்முக்திர்நாऽதோ வராந்தரம் ॥ 3॥ இதி ॥
அத²ஸ ஹோவாச ஶ்ரீராம:॥
க்ஷேத்ரேऽஸ்மிம்ஸ்தவ தே³வேஶ யத்ர குத்ராபி வா ம்ரு’தா: ।
க்ரு’மிகீடாத³யோऽப்யாஶு முக்தா:ஸந்து ந சாந்யதா²॥ 4॥
அவிமுக்தே தவ க்ஷேத்ரே ஸர்வேஷாம் முக்திஸித்³த⁴யே ।
அஹம் ஸம்நிஹிதஸ்தத்ர பாஷாணப்ரதிமாதி³ஷு ॥ 5॥
க்ஷேத்ரேऽஸ்மிந்யோऽர்சயேத்³ப⁴க்த்யா மந்த்ரேணாநேந மாம் ஶிவ ।
ப்³ரஹ்மஹத்யாதி³பாபேப்⁴யோ மோக்ஷயிஷ்யாமி மா ஶுச:॥ 6॥
த்வத்தோ வா ப்³ரஹ்மணோ வாபி யே லப⁴ந்தே ஷட³க்ஷரம் ।
ஜீவந்தோ மந்த்ரஸித்³தா: ⁴ ஸ்யுர்முக்தா மாம் ப்ராப்நுவந்தி தே ॥ 7॥
முமூர்ஷோர்த³க்ஷிணே கர்ணே யஸ்ய கஸ்யாபி வா ஸ்வயம் ।
உபதே³க்ஷ்யஸி மந்மந்த்ரம் ஸ முக்தோ ப⁴விதா ஶிவ ॥ 8॥
இதி ஶ்ரீராமசந்த்³ரேணோக்தம் ॥ அத²ஹைநம் பா⁴ரத்³வாஜோ
யாஜ்ஞவல்க்யமுவாசாத²கைர்மந்த்ரை:ஸ்துத:ஶ்ரீராமசந்த்³ர:
ப்ரீதோ ப⁴வதி ।ஸ்வாத்மாநம் த³ர்ஶயதி தாந்நோ ப்³ரூஹி ப⁴க³வந்நிதி ।
ஸ ஹோவாச யாஜ்ஞவல்க்ய:॥ பூர்வம் ஸத்யலோகே ஶ்ரீராமசந்த்³ரேணைவம்
ஶிக்ஷிதோ ப்³ரஹ்மா புநரேதயா கா³த²யா நமஸ்கரோதி ॥
விஶ்வரூபத⁴ரம் விஷ்ணும் நாராயணமநாமயம் ।
பூர்ணாநந்தை³கவிஜ்ஞாநம் பரம் ப்³ரஹ்மஸ்வரூபிணம் ॥
மநஸா ஸம்ஸ்மரந்ப்³ரஹ்ம துஷ்டாவ பரமேஶ்வரம் ।
ௐ யோ ஹ வை ஶ்ரீராமசந்த்³ர:ஸ ப⁴க³வாநத்³வைதபரமாநந்த³
ஆத்மா யத்பரம் ப்³ரஹ்ம பூ⁴ர்பு⁴வ:ஸுவஸ்தஸ்மை வை நமோ நம:॥ 1॥
யதா² ப்ரத²மமந்த்ரோக்தாவாத்³யந்தௌ ததா²ஸர்வமந்த்ரேஷு ஜ்ஞாதவ்யௌ ॥

யஶ்சாக²ண்டை³கரஸாத்மா ॥ 2॥ யச்ச ப்³ரஹ்மாநந்தா³ம்ரு’தம் ॥ 3॥
யத்தாரகம் ப்³ரஹ்ம ॥ 4॥ யோ ப்³ரஹ்மா விஷ்ணுர்மஹேஶ்வரோ ய:ஸர்வதே³வாத்மா
॥ 5॥
யே ஸர்வே வேதா:³ஸாங்கா:³ஸஶாகா:² ஸேதிஹாஸபுராணா:॥ 6॥
யோ ஜீவாந்தராத்மா ॥ 7॥ ய:ஸர்வபூ⁴தாந்தராத்மா ॥ 8॥
யே தே³வாஸுரமநுஷ்யாதி³பா⁴வா:॥ 9॥ யே மத்ஸ்யகூர்மாத்³யவதாரா:॥ 10॥
யோऽந்த:கரணசதுஷ்டயாத்மா ॥ 11॥ யஶ்ச ப்ராண:॥ 12॥
யஶ்ச யம:॥ 13॥ யஶ்சாந்தக:॥ 14॥ யஶ்ச ம்ரு’த்யு:॥ 15॥
யச்சாம்ரு’தம் ॥ 16॥ யாநி ச பஞ்சமஹாபூ⁴தாநி ॥ 17॥
ய:ஸ்தா²வரஜங்க³மாத்மா ॥ 18॥ யே பஞ்சாக்³நய:॥ 19॥
யா:ஸப்த மஹாவ்யாஹ்ரு’தய:॥ 20॥ யா வித்³யா ॥ 21॥
யா ஸரஸ்வதீ ॥ 22॥ யா லக்ஷ்மீ:॥ 23॥ யா கௌ³ரீ ॥ 24॥
யா ஜாநகீ ॥ 25॥ யச்ச த்ரைலோக்யம் ॥ 26॥ ய:ஸூர்ய:॥ 27॥
ய: ஸோம:॥ 28॥ யாநி ச நக்ஷத்ராணி ॥ 29॥ யே ச நவ க்³ரஹா:॥ 30॥
யே சாஷ்டௌ லோகபாலா:॥ 31॥ யே சாஷ்டௌ வஸவ:॥ 32॥
யே சைகாத³ஶ ருத்³ரா:॥ 33॥ யே ச த்³வதி³ஶாதி³த்யா:॥ 34॥
யச்ச பூ⁴தம் ப⁴வ்யம் ப⁴விஷ்யத் ॥ 35॥
யத்³ப்³ரஹ்மாண்ட³ஸ்ய ப³ஹிர்வ்யாப்தம் ॥ 36॥ யோ ஹிரண்யக³ர்ப:⁴ ॥ 37॥
யா ப்ரக்ரு’தி:॥ 38॥ யஶ்சோங்கார:॥ 39॥
யாஶ்சதஸ்ரோऽர்த⁴மாத்ரா:॥ 40॥ ய: பரமபுருஷ:॥ 41॥
யஶ்ச மஹேஶ்வர:॥ 42॥ யஶ்ச மஹாதே³வ:॥ 43॥
ய ௐ நமோ ப⁴க³வதே வாஸுதே³வாய ॥ 44॥ யோ மஹாவிஷ்ணு:॥ 45॥
ய: பரமாத்மா ॥ 46॥ யோ விஜ்ஞாநாத்மா ॥ 47॥
ௐ யோ ஹ வை ஶ்ரீராமசந்த்³ர:ஸ ப⁴க³வாநத்³வைதபரமாநந்த³ஆத்மா ।
ய:ஸச்சிதா³நந்தா³த்³வைதைகசிதா³த்மா பூ⁴ர்பு⁴வ:ஸுவஸ்தஸ்மை

ramatapini.pdf 13



ஶ்ரீராமதாபிந்யுபநிஷத்

வை நமோ நம:॥ இதி தாந்ப்³ரஹ்மாப்³ரவீத் ।ஸப்தசத்வாரிம்ஶந்மந்த்ரைர்நித்யம்
தே³வம் ஸ்துவத்⁴வம் । ததோ தே³வ: ப்ரீதோ ப⁴வதி ।ஸ்வாத்மாநம் த³ர்ஶயதி ।
தஸ்மாத்³ய ஏதைர்மந்த்ரைர்நித்யம் தே³வம் ஸ்தௌதி ஸ தே³வம் பஶ்யதி ।
ஸோऽம்ரு’தத்வம் க³ச்ச²தீதி மஹோபநிஷத் ॥ 5॥
அத²ஹைநம் பா⁴ரத்³வாஜோ யாஜ்ஞவல்க்யமுபஸமேத்யோவாச
ஶ்ரீராமமந்த்ரராஜஸ்ய மாஹாத்ம்யமநுப்³ரூஹீதி ।ஸ ஹோவாச யாஜ்ஞவல்க்ய: ।
ஸ்வப்ரகாஶ: பரஞ்ஜ்யோதி:ஸ்வாநுபூ⁴த்யைகசிந்மய: ।
ததே³வ ராமசந்த்³ரஸ்ய மநோராத்³யக்ஷர:ஸ்ம்ரு’த:॥ 1॥
அக²ண்டை³கரஸாநந்த³ஸ்தாரகப்³ரஹ்மவாசக: ।
ராமாயேதி ஸுவிஜ்ஞேய:ஸத்யாநந்த³சிதா³த்மக:॥ 2॥
நம:பத³ம் ஸுவிஜ்ஞேயம் பூர்ணாநந்தை³ககாரணம் ।
ஸதா³ நமந்தி ஹ்ரு’த³யே ஸர்வே தே³வா முமுக்ஷவ:॥ 3॥ இதி ॥
ய ஏவம் மந்த்ரராஜம் ஶ்ரீராமசந்த்³ரஷட³க்ஷரம் நித்யமதீ⁴தே ।
ஸோऽக்³நிபூதோ ப⁴வதி ।ஸ வாயுபூதோ ப⁴வதி ।ஸ ஆதி³த்யபூதோ ப⁴வதி ।
ஸ ஸோமபூதோ ப⁴வதி ।ஸ ப்³ரஹ்மபூதோ ப⁴வதி ।ஸ விஷ்ணுபூதோ ப⁴வதி ।
ஸருத்³ரபூதோ ப⁴வதி ।ஸர்வைர்தே³வைர்ஜ்ஞாதோ ப⁴வதி ।ஸர்வக்ரதுபி⁴ரிஷ்டவாந்ப⁴வதி
।
தேநேதிஹாஸபுராணாநாம் ருத்³ராணாம் ஶதஸஹஸ்ராணி ஜப்தாநி ப²லாநி ப⁴வந்தி ।
ஶ்ரீராமசந்த்³ரமநுஸ்மரணேந கா³யத்ர்ய: ஶதஸஹஸ்ராணி ஜப்தாநி ப²லாநி
ப⁴வந்தி । ப்ரணவாநாமயுதகோடிஜபா ப⁴வந்தி । த³ஶ பூர்வாந்த³ஶோத்தராந்புநாதி ।
ஸ பங்க்திபாவநோ ப⁴வதி ।ஸ மஹாந்ப⁴வதி । ஸோऽம்ரு’தத்வம் ச க³ச்ச²தி ॥
அத்ரைதே ஶ்லோகா ப⁴வந்தி ।
கா³ணபத்யேஷு ஶைவேஷு ஶாக்தஸௌரேஷ்வபீ⁴ஷ்டத:³ ।
வைஷ்ணவேஷ்வபி ஸர்வேஷு ராமமந்த்ர: ப²லாதி⁴க:॥ 4॥
கா³ணபத்யாதி³ மந்த்ரேஷு கோடிகோடிகு³ணாதி⁴க: ।
மந்த்ரஸ்தேஷ்வப்யநாயாஸப²லதோ³ऽயம் ஷட³க்ஷர:॥ 5॥
ஷட³க்ஷரோऽயம் மந்த்ர:ஸ்யாத்ஸர்வாகௌ⁴க⁴நிவாரண: ।
மந்த்ரராஜ இதி ப்ரோக்த:ஸர்வேஷாமுத்தமோத்தம:॥ 6॥
க்ரு’தம் தி³நே யத்³து³ரிதம் பக்ஷமாஸர்துவர்ஷஜம் ।

ஸர்வம் த³ஹதி நி:ஶேஷம் தூலராஶிமிவாநல:॥ 7॥
ப்³ரஹ்மஹத்யாஸஹஸ்ராணி ஜ்ஞாநாஜ்ஞாநக்ரு’தாநி ச ।
ஸ்வர்ணஸ்தேயஸுராபாநகு³ருதல்பாயுதாநி ச ॥ 8॥
கோடிகோடிஸஹஸ்ராணி உபபாதகஜாந்யபி ।
ஸர்வாண்யபி ப்ரணஶ்யந்தி ராமமந்த்ராநுகீர்தநாத் ॥ 9॥
பூ⁴தப்ரேதபிஶாசாத்³யா:கூஷ்மாண்ட³ப்³ரஹ்மராக்ஷஸா: ।
தூ³ராதே³வ ப்ரதா⁴வந்தி ராமமந்த்ரப்ரபா⁴வத:॥ 10॥
ஐஹலௌகிகமைஶ்வர்யம் ஸ்வர்கா³த்³யம் பாரலௌகிகம் ।
கைவல்யம் ப⁴க³வத்த்வம் ச மந்த்ரோऽயம் ஸாத⁴யிஷ்யதி ॥ 11॥
க்³ராம்யாரண்யபஶுக்⁴நத்வம் ஸஞ்சிதம் து³ருதம் ச யத் ।
மத்³யபாநேந யத்பாபம் தத³ப்யாஶு விநாஶயேத் ॥ 12॥
அப⁴க்ஷ்யப⁴க²க்ஷணோத்பந்நம் மித்²யாஜ்ஞாநஸமுத்³ப⁴வம் ।
ஸர்வம் விலீயதே ராமமந்த்ரஸ்யாஸ்யைவ கீர்தநாத் ॥ 13॥
ஶ்ரோத்ரியஸ்வர்ணஹரணாத்³யச்ச பாபமுபஸ்தி²தம் ।
ரத்நாதே³ஶ்சாபஹாரேண தத³ப்யாஶு விநாஶயேத் ॥ 14॥
ப்³ராஹ்மணம் க்ஷத்ரியம் வைஶ்யம் ஶூத்³ரம் ஹத்வா ச கில்பி³ஷம் ।
ஸஞ்சிநோதி நரோ மோஹாத்³யத்³யத்தத³பி நாஶயேத் ॥ 15॥
க³த்வாபி மாதரம் மோஹாத³க³ம்யாஶ்சைவ யோஷித: ।
உபாஸ்யாநேந மந்த்ரேண ராமஸ்தத³பி நாஶயேத் ॥ 16॥
மஹாபாதகபாபிஷ்ட²ஸங்க³த்யா ஸஞ்சிதம் ச யத் ।
நாஶயேத்தத்கதா²லாபஶயநாஸநபோ⁴ஜநை:॥ 17॥
பித்ரு’மாத்ரு’வதோ⁴த்பந்நம் பு³த்³தி⁴பூர்வமக⁴ம் ச யத் ।
தத³நுஷ்டா²நமாத்ரேணஸர்வமேதத்³விலீயதே ॥ 18॥
யத்ப்ரயாகா³தி³தீர்தோ²க்தப்ராயஶ்சித்தஶதைரபி ।
நைவாபநோத்³யதே பாபம் தத³ப்யாஶு விநாஶயேத் ॥ 19॥
புண்யக்ஷேத்ரேஷு ஸர்வேஷு குருக்ஷேத்ராதி³ஷு ஸ்வயம் ।
பு³த்³தி⁴பூர்வமக⁴ம் க்ரு’த்வா தத³ப்யாஶுவிநாஶயேத் ॥ 20॥

க்ரு’ச்ச்²ரைஸ்தப்தபராகாத்³யைர்நாநாசாந்த்³ராயணைரபி ।
பாபம் ச நாபநோத்³யம் யத்தத³ப்யாஶு விநாஶயேத் ॥ 21॥
ஆத்மதுல்யஸுவர்ணாதி³தா³நைர்ப³ஹுவிதை⁴ரபி ।
கிஞ்சித³ப்யபரிக்ஷீணம் தத³ப்யாஶு விநாஶயேத் ॥ 22॥
அவஸ்தா²த்ரிதயேஷ்வேவபு³த்³தி⁴பூர்வமக⁴ம் ச யத் ।
தந்மந்த்ரஸ்மரணேநைவ நி:ஶேஷம் ப்ரவிலீயதே ॥ 23॥
அவஸ்தா²த்ரிதயேஷ்வேவம் மூலப³ந்த⁴மந்த்ரம் ச யத் ।
தத்தந்மந்த்ரோபதே³ஶேந ஸர்வமேதத்ப்ரணஶ்யதி ॥ 24॥
ஆப்³ரஹ்மபீ³ஜதோ³ஷாஶ்ச நியமாதிக்ரமோத்³ப்⁴வா: ।
ஸ்த்ரீணாம் ச புருஷாணாம் ச மந்த்ரேணாநேந நாஶிதா:॥ 25॥
யேஷு யேஷ்வபி தே³ஶேஷு ராமப⁴த்³ர உபாஸ்யதே ।
து³ர்பி⁴க்ஷாதி³ப⁴யம் தேஷு ந ப⁴வேத்து கதா³சந ॥ 26॥
ஶாந்த: ப்ரஸந்நவத³நோ ஹ்யக்ரோதோ⁴ ப⁴க்தவத்ஸல: ।
அநேந ஸத்³ரு’ஶோ மந்த்ரோ ஜக³த்ஸ்வபி ந வித்³யதே ॥ 27॥
ஸம்யகா³ராதி⁴தோ ராம: ப்ரஸீத³த்யேவ ஸத்வரம் ।
த³தா³த்யாயுஷ்யமைஶ்வர்யமந்தே விஷ்ணுபத³ம் ச யத் ॥ 28॥
ததே³தத்³ரு’சாப்⁴யுக்தம் ।
ரு’சோ அக்ஷரே பரமே வ்யோமந்யஸ்மிந்தே³வா அதி⁴ விஶ்வே நிஷேது:³ ।
யஸ்தந்ந வேத³ கிம்ரு’சா கரிஷ்யதி ய இத்தத்³விது³ஸ்த இமே ஸமாஸதே ।
தத்³விஷ்ணோ: பரமம் பத³ம் ஸதா³ பஶ்யந்தி ஸூரய: ।
தி³வீவ சக்ஷுராததம் । தத்³விப்ராஸோ விபந்யவோ ஜாக்³ரு’வாம்ஸ:ஸமிந்த⁴தே ।
விஷ்ணோர்யத்பரமம் பத³ம் । ௐ ஸத்யமித்யுபநிஷத் ॥ 6॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி⁴ர்வ்யஶேம தே³வஹிதம் யதா³யு:॥
ஸ்வஸ்தி ந இந்த்³ரோ வ்ரு’த்³த⁴ஶ்ரவா:ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி:ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி:॥
இதி ராமோத்தரதாபிந்யுபநிஷத்ஸமாப்தா ॥

இதி ராமதாபிந்யுபநிஷத்ஸமாப்தா॥

